
TIWTORIAL - DATA ANSODDOL

Cyflwyniad 
Bydd y tiwtorial hwn yn dangos i chi sut i gofnodi a dadansoddi’r wybodaeth o’r holiaduron y mae defnyddwyr yn eu llenwi.

Bydd yn eich cyflwyno i’r prosesau canlynol

· Dadansoddiad sylfaenol o ddata ansoddol gan ddefnyddio taenlen

· Cyflwyno'r wybodaeth fel siart cylch a siart bar

Daw’r data a ddefnyddiwyd yn y tiwtorial hwn o gwestiwn mewn arolwg gadael a ddefnyddiwyd mewn archif
Allwch chi ddweud unrhyw beth arall am yr hyn rydych wedi ei ddysgu o’ch ymweliad?  
Bydd y tiwtorial yn eich tywys trwy’r broses o gofnodi, codio a dadansoddi'r datganiadau gwahanol a wnaed gan bobl mewn ymateb i'r cwestiwn hwn. Mae’r daenlen wedi’i gosod fel bo modd i chi gofnodi’r canlyniadau ar y daenlen pan fyddwch wedi trefnu a chodio’r datganiadau. Bydd wedyn yn dadansoddi’r datganiadau yn erbyn y GLOs a'u hadio. Bydd yn gadael i chi gyflwyno’r wybodaeth mewn dau siart.
Cyfarwyddiadau Tiwtorial 

· Argraffwch a darllenwch y cyfarwyddiadau hyn

· Agorwch y daenlen Excel.

A. Arddangos y data
· Edrychwch ar y daenlen Excel.  Fe welwch restr o’r ymatebion a gafwyd i gwestiwn 1 yr arolwg.   Allwch chi ddweud unrhyw beth arall am yr hyn rydych wedi ei ddysgu o’r ymweliad

Y peth cyntaf i'w wneud yw ysgrifennu’r holl ymatebion i’r cwestiwn hwn mewn trefn. Fe welwch y cafwyd 19 ymateb.

Mae rhif mewn cromfachau wrth ymyl pob ymateb. Dyma rif yr holiadur. Mae’n bwysig rhifo’r holiaduron er mwyn i chi allu cyfeirio’n ôl atynt a gweld o ble y daeth bob ateb os bydd angen.

B. Codio’r ymatebion

Pan fyddwch wedi rhestru'r holl ymatebion, bydd angen i chi eu codio yn erbyn y 5 GLO. Mae hyn wedi cael ei wneud i chi ar y daenlen.

· Gellir gweld cyfanswm nifer y datganiadau ar gyfer pob GLO o dan bob rhestr.

· Llenwch y tabl isod gan ddefnyddio’r wybodaeth o’r daenlen.

	GLO
	Nifer y datganiadau

	Gwybodaeth a dealltwriaeth 
	

	Sgiliau 
	

	Agweddau a gwerthoedd
	

	Mwynhad, ysbrydoliaeth, creadigrwydd
	

	Gweithgarwch, ymddygiad, cynnydd
	


C. Cyflwyno siart cylch
· Gan ddefnyddio'r tabl a wnaethoch yn Adran B, ewch yn ôl i'r daenlen Excel.

· Cofnodwch nifer y datganiadau a wnaed ar gyfer pob GLO yn y tabl Ymatebion i Gwestiwn 1 yn ôl GLO.
· Gwyliwch y siart cylch yn tyfu wrth i chi gofnodi’r wybodaeth - mae’n dangos dosbarthiad y GLOs ar gyfer yr ymatebion a roddwyd i gwestiwn 1.

D Gweithio gyda chanrannau

· Gall taenlenni Excel hefyd fynegi canfyddiadau ar ffurf canrannau.

· Mae’r siart cylch yn dangos dosbarthiad y GLOs ar gyfer ymatebwyr i gwestiwn 1. Gellir mynegi nifer y datganiadau a wnaed ar ffurf canran - cofnodwch niferoedd y datganiadau ar gyfer pob GLO fel y dangosir i chi ar y daenlen.

· Bydd Excel yn cyfrifo’r canran ar gyfer pob GLO wedi'i seilio ar y 19 ymatebydd a atebodd gwestiwn 1.

· O 55 holiadur, dim ond 19 ymatebydd atebodd gwestiwn 1. Efallai y byddai’n ddefnyddiol gwybod dosbarthiad y GLOs ar draws cyfanswm nifer yr ymatebwyr.  Cofnodwch yr un rhifau ar gyfer pob GLO lle dangosir hynny i chi ar y daenlen.
E. Cyflwyno siart bar
· Os ydych wedi cofnodi’r rhifau fel y nodwyd uchod, dylech gael siart bar yn dangos canrannau'r GLOs ar gyfer y 19 ymatebydd a atebodd gwestiwn 1 (colofnau glas) o'i gymharu â'r cyfanswm o 55 ymatebydd (colofnau melyn).

· Cymharwch y siart bar â’r siart cylch a gweld sut y gellir cyflwyno'r un wybodaeth mewn dwy wahanol ffordd.

Os nad ydych wedi defnyddio taenlen o’r blaen
Byddwch wedi gweld sut y gellir defnyddio taenlen yn sylfaenol iawn i gyflwyno gwybodaeth am ganlyniadau dysgu - a brofwyd gan ddefnyddwyr - yn weledol.

Gallwch ddefnyddio’r dull hwn i ddadansoddi cardiau ymateb neu gwestiynau lle rydych am gael trosolwg cyffredinol o ganlyniadau dysgu gan eich defnyddwyr.

Gallwch weld sut y gellir cyflwyno’r un wybodaeth sylfaenol mewn dwy wahanol ffordd.

· Fel siart cylch yn dangos cyfanswm nifer y datganiadau a wnaed am bob GLO
· Fel siart bar yn dangos y canlyniadau dysgu fel canran ar gyfer yr holl ymatebwyr a’r ymatebwyr i gwestiwn 1

Gallwch weld sut y gallech ddechrau gwneud casgliadau o’r data.

